
Lub Yim Hli Xyoo 2016 
 
 
Hawm Txog SCUSD Cov Tsev Neeg: 
 
Nyob rau hauv no yog koj tus menyuam cov qhabnia uas xeem lub xeev cov kev xeem xyoo tas los thaum 
lub caij nplooj ntoos hlav (spring) – the California Assessment of Student Performance and Progress, 
lossis CAASPP.  Xeev California cov tub/ntxhais kawm ntawv nyob rau qib 3-8 thiab 11 koom rau cov 
kev xeem hauv online rau Askiv thiab Leb txawv tag nrho cov uas xeem tas los uas siv ntaub ntawv-thiab-
xaum.  Cov kev xeem no cov tub/ntxhais kawm ntawv yuav tsum tau ua tib zoo soj ntsuam tej ntaub 
ntawv, siv technology, daws cov teebmeem uas nyuaj tshaj, uatib zoo piav sau thiab tiv thaiv lawv cov lus 
teb.  Cov kev xeem no yog tsim los pab rau tsev kawm ntawv kom paub tias tshuav yam kev kawm twg 
uas tu ncua thiab kom txhawb pab tau cov tub/ntxhais kawm ntawv zoo dua tuaj.  
 
Kawm kom paub cov kev peev xwm los mus xeem cov kev xeem no kom zoo tshaj mas yuav siv sijhawm 
thiab mob siab rau.  Peb ntseeg tau tias yog mob siab tiag rau yuav tsum tsim nyog xwb vim peb cov 
tub/ntxhais kawm ntawv yuav tsum tau paub cov kev peev xwm no kom kawm tau mus rau qib siab 
college thiab cov kev kawm haujlwm.  
 
Peb pom tau tias cov qhabnias ntawm ib tug tub/ntxhais kawm ntawv yog kev ntsuas ntawm nws lub peev 
xwm uas kawm tau zoo licas tiamsis tsis yog tib qho kev ntsuas nkaus xwb.  Cov tsev kawm ntawv thiab 
cov xibfwb siv cov qhabnia uas xeem tau nrog rau ob peb yam uas muaj los qhia tias seem twg uas yuav 
tau mob siab rau ntxiv thiab qhia tias tshuav yam twg uas muaj tsis txaus rau cov tub/ntxhais kawm ntawv.  
Peb pom tau tias cov kev xeem no yog ib qho kev soj ntsuam tias kawm tau zoo licas.  Zoo ib yam li cov 
ntaub ntawv ua hauv chav kawm thiab cov qhabnia uas xa rau nram tsev, lawv yog cov tub/ntxhais kawm 
ntawv ib qho kev ntsuas tias kawm tau zoo licas.  
 
Tag nrho peb sawv daws ntawm hauv paus tsev kawm ntawv Sacramento City Unified yeej sib zog ua 
haujlwm kawg kom paub tias tag nrho peb cov tub/ntxhais kawm ntawv ua tau li lawv cov hom phiaj uas 
npaj tseg los ntawm lub xeev tus qauv (California’s Common Core State Standards).  Hloov kev qhia 
ntawv thiab txheej txheem kom sib haum – thiab kho peb tej technology rau cov tshiab tam sim no – yuav 
tau ua lub siab ntev, lub sijhawm thiab txuas ntxiv txoj kev nqis peev rau txoj kev kawm ntawv.   
 
Kev hloov yeej tsis yooj yim, tiamsis peb ntseeg tau tias yim ua nyuaj npaum cas cov tub/ntxhais kawm 
ntawv yim kawm tau mus siab npaum ntawd  – thiab nrhiav txoj hauv kev tshiab los mus ntsuas kev kawm 
tau– yuav pab tau cov tub/ntxhais kawm ntawv ua tau ntawv zoo rau kev kawm qib siab, tej chaw ua 
dejnum thiab lawv lub neej.  
 
Sau Npe, 
 

 
 
 
José L. Banda 
Tus Tuaj Thawj Tswj (Superintendent) 
 
Para poder ver esta carta en español, por favor visite www.scusd.edu/testing. 

Mus nyeem tsab ntawv no txhais ua ntawv Hmoob, thov mus saib www.scusd.edu/testing. 

若要以中文查看此信，請瀏灠www.scusd.edu/testing. 

Для того чтобы прочитать данное письмо то русски, пожалуйста посетите наш интернет по адресу: 
www.scusd.edu/testing. 

Để xem lá thư này bằng tiếng Việt, xin lên trang mạng tại www.scusd.edu/testing. 

